
Uit die pen van

Gerrie Pretorius

Music was my first love 
but travel is my passion.
Om waarlik die betekenis te verstaan van die woorde: “Leef Jou Reis” is om te ontdek, 
af te draai en die alternatiewe roete te vat. Om te eet en kuier saam met die plaaslike 
mense en onder hulle vel in te kruip sodat ons nie net bloot ‘n toeris is nie maar ‘n 
reisiger in die ware sin van die woord. 

As boorling van Mosselbaai het ek die voorreg gehad om voet aan wal te sit op al 
7 kontinente en met 85 lande se besoeke agter die rug wil ons jou saamnooi om deel te 
raak van ‘n reis familie. 

Ons is die “cool kids” van reis en ons doen dit in styl...

Welkom by Leef Jou Reis.

Begin ‘n sonbelaaide avontuur 
deur die lewendige hart van die 

Iberiese Skier-eiland.  
Van die oorspronklike kuns en seekusbekoring van Barcelona 
tot die statige grootsheid van Madrid, die wynryke heuwels van 
Porto en die romantiese stegies van Lissabon, beloof hierdie toer 
‘n kaleidoskoop van ervarings te wees. Ontdek asemrowende 
argitektuur, verlustig jou in wêreldklas disse en verdiep jouself in 
ryk kulturele tradisies – alles in die gerief van ‘n begeleide reis, 

wonderlike geselskap en onvergeetlike oomblikke.
DAG 1: Dinsdag, 08 Junie 2027

Vertrek vanaf Johannesburg

En so begin die avontuur! Ons ontmoet by die OR Tambo Internasionale Lughawe, 
paspoorte in die hand en opwinding in die lug. Met afwagting vir die reis wat voorlê, 
klim ons aan boord en neem ons oornagvlug na Barcelona – die eerste stop op ons 

groot Iberiese wegbreek.
(Alles etes aan boord)

DAG 2: Woensdag, 09 Junie 2027
Welkom in Barcelona

Ons land in die lewendige stad Barcelona en word vervoer na ons sentraal geleë hotel 
waar ons sal tyd hê om tuis te raak voor ‘n rustige wandeling deur die buurt. Jy sal jou 
eerste voorsmakie van die Katalaanse bekoring kry en dalk selfs ‘n café con leche by 
‘n sypaadjiekafee. Terwyl die son sak, kom ons bymekaar vir ‘n welkom-drankie by die 

hotel waarna ons heerlike aandete by ‘n plaaslike restaurant sal geniet. 
(Ontbyt, Welkom-drankie, Aandete)

DAG 3: Donderdag, 10 Junie 2027
Stadshoogtepunte

Na ‘n heerlike ontbyt begin ons die dag by een van die wêreld se 
indrukwekkendste geboue – die ikoniese Sagrada Família. Antoni Gaudí se 
meesterstuk is veel meer as net ‘n kerk; dit is ‘n simfonie van argitektuur, 
simboliek en geloof. Met sy toringhoë spits, kleurvolle glasvensters en detail 
is dit maklik om te verstaan waarom hierdie basilika een van Barcelona se 

grootste trots is.

Daarna verruil ons die moderne meesterwerk vir die historiese hart van 
die stad tydens ‘n begeleide wandeling deur die Gotiese Kwartier. Hierdie 
betowerende buurt is ‘n doolhof van smal klippaaie, versteekte pleine, eeue 

oue geboue en Romeinse oorblyfsels. 

Terwyl ons deur die historiese strate stap, geniet ons ook ‘n heerlike tapas-
toer. Proe van Spanje se bekende klein geregte en ontdek waarom tapas 
soveel meer as net kos is – dit is ‘n manier van kuier, deel en die plaaslike 

kultuur beleef. 

Laatmiddag verruil ons die besige strate vir die rustige waters van die 
Middellandse See wanneer ons aan boord gaan vir ‘n bootvaart in die hawe 

van Barcelona– die ideale afsluiting vir ons dag. 
(Ontbyt, Tapas-proe)

DAG 5: Saterdag, 12 Junie 2027
Trein na Madrid & Flamenco-aand

Sakke gepak en kameras gereed, klim ons aan boord die hoëspoed AVE-
trein en gly deur die hart van Spanje na Madrid. Leun agteroor en ontspan 
terwyl die landskappe van Katalonië en Kastilië teen meer as 300 km/h 

verbyflits.

Met aankoms neem ons ‘n Tuk-Tuk toer deur die stad wat vir jou die 
geleentheid bied om Madrid op ‘n unieke wyse te verken. Nadat ons 
in ons hotel tuis geraak het, wag daar ‘n onvergeetlike aand op ons: ‘n 
ligte-aandete gepaard met die vurige ritmes en grasieuse passie van ‘n 
tradisionele Flamenco-vertoning – ‘n sielroerende kunsvorm gewortel in 

Andalusiese, Roma- en Moorse kultuur. 
(Ontbyt, ligte-aandete en vertoning)

DAG 4: Vrydag, 11 Junie 2027
Barcelona op jou eie pas

Na ontbyt lê Barcelona aan jou voete! Vandag geniet jy die vryheid om 
hierdie bruisende stad op jou eie tempo te ontdek met jou ingeslote Hop-

on-Hop-off-buskaartjie.

Die bus volg verskeie roetes wat jou na Barcelona se bekendste 
besienswaardighede neem. Klim af waar iets jou oog vang en klim weer 
op wanneer jy gereed is om verder te verken. Besoek ikoniese plekke soos 
die kleurvolle Park Güell, die elegante Passeig de Gràcia met Gaudí se 
beroemde geboue, die lewendige La Rambla, of geniet die uitsigte vanaf 

Montjuïc.

Vir diegene wat eerder wil ontspan, is daar talle gesellige koffiewinkels, 
restaurante en winkels om te ontdek, of jy kan eenvoudig die Mediterreense 

atmosfeer geniet terwyl jy deur die strate dwaal.
 (Ontbyt)

DAG 6: Sondag, 13 Junie 2027
Koninklike Grootsheid en Stadspols

Madrid ontwaak met ‘n gevoel van koninklikheid, en so ook ons. Na ontbyt 
verken ons die manjifieke Koninklike Paleis, een van Europa se grootste 
paleise en ‘n weelderige simbool van Spaanse monargie, gevul met 

onskatbare kuns, kandelare en tapisserieë.

Die res van die dag is joune om Madrid se siel te ontdek – of dit nou by die 
wêreldbekende Prado-museum is, plaaslike happies by San Miguel-mark 

geniet of deur die rustige Retiro-park stap. 

Vir diegene wat nog een laaste Spaanse ervaring wil geniet, is daar vanaand 
die geleentheid om saam met ons aan te sluit vir ‘n opsionele aandete by 

die wêreldbekende Botín Restaurant. 

Botín, wat reeds sedert 1725 sy deure oop het, word deur die Guinness World 
Records erken as die oudste restaurant ter wêreld. Hier kan jy tradisionele 
Spaanse disse in ‘n unieke historiese atmosfeer geniet – die perfekte manier 

om jou reis deur Spanje af te sluit.  
(Ontbyt)

 
DAG 7: Maandag, 14 Junie 2027

Na Portugal via Salamanca

Vandag sê ons “adiós” vir Spanje en reis per luukse bus na Portugal. Langs 
die pad stop ons in Salamanca – ‘n goudkleurige Universiteit-stad vol 
geskiedenis en argitektoniese skoonheid. Hierdie UNESCO-gelyste stad 
spog met een van die oudste universiteite in Europa, versierde katedrale 
en die ingewikkelde Casa de las Conchas. Geniet vrye tyd vir middagete en 

dwalery deur sy lewendige pleine voordat ons na Porto reis.

Met aankoms meld ons by ons hotel aan en sluit die dag af met ‘n aandete 
by die hotel.

(Ontbyt, Aandete)

DAG 8: Dinsdag, 15 Junie 2027
Portwyn en Rivieruitsigte

Porto groet ons met kobbelsteenstrate, kleurvolle fasades en ‘n betowerende 
rivieroewer. Ons oggend word bestee aan ‘n begeleide staptoer deur 
die bekoorlike Ribeira-distrik – ‘n UNESCO Wêrelderfenisgebied met 

Middeleeuse wortels en poskaart-perfekte uitsigte.

Ons maak ook ‘n draai by een van die wêreld se bekendste boekwinkels. 
Met sy indrukwekkende rakke wat van vloer tot plafon strek is dit maklik 
om te verstaan waarom baie glo dat hierdie boekwinkel as inspirasie vir 
J.K. Rowling se Harry Potter-wêreld gedien het. Of dit nou waar is of nie, 
dit bly ‘n onvergeetlike plek om rond te dwaal, foto’s te neem en dalk ‘n 

spesiale boek of aandenking huis toe te neem.

Dan delf ons in Porto se roem: portwyn. Ons besoek ‘n tradisionele 
wynkelder in Vila Nova de Gaia vir ‘n proesessie wat die sintuie prikkel. 

Die middag en aand is joune om op jou gemak te geniet. 
(Ontbyt, Portproe)

DAG 9: Woensdag, 16 Junie 2027
Óbidos

Na ontbyt vertrek ons suidwaarts na Portugal se bruisende hoofstad, Lissabon, 
maar eers wag een van die hoogtepunte van ons toer.

Ons stop by die prentjiemooi, ommuurde dorpie Óbidos. Óbidos is een van 
Portugal se mees geliefde historiese dorpe. Hier is daar tyd om rustig deur die 
winkeltjies te stap, die plaaslike atmosfeer in te neem en dalk die beroemde 
Ginjinha de Óbidos – ‘n kersielikeur wat tradisioneel in ‘n klein sjokoladekoppie 

bedien word – te proe.

Na ons besoek ry ons verder na Lissabon, waar ons by ons hotel aanmeld. 
Die res van die middag en aand is vry om hierdie lewendige stad op jou 
eie te verken. Dalk geniet jy ‘n wandeling langs die Tagusrivier, ontdek ‘n 
gesellige restaurant of ontspan by een van die stad se vele pleine terwyl jy 

die Portugese leefstyl ervaar. 
(Ontbyt)

DAG 10: Donderdag, 17 Junie 2027
Geskiedenis, Kultuur en Portugese Smake

Na ‘n heerlike ontbyt ontdek ons saam met ‘n plaaslike gids die hoogtepunte 
van Portugal se lewendige hoofstad tydens ‘n begeleide stadstoer.

Ons besoek die indrukwekkende Mosteiro dos Jerónimos (Jeronimos-klooster), 
een van Portugal se belangrikste historiese monumente en ‘n UNESCO 

Wêrelderfenisgebied. 

Hierdie meesterstuk van die Manuelynse boustyl is ‘n simbool van 
Portugal se Goue Era van Ontdekkings en is die laaste rusplek van die 

beroemde ontdekkingsreisiger Vasco da Gama.

Daarna besoek ons die Nasionale Koetsmuseum, wat een van die wêreld 
se grootste en indrukwekkendste versamelings van koninklike koetse 

huisves. 
Geen besoek aan Lissabon is volledig sonder om die wêreldbekende 
Pastéis de Belém te proe nie. By die oorspronklike bakkery geniet 
ons hierdie ikoniese Portugese vlatertjies, wat reeds sedert 1837 
volgens ‘n geheime resep gebak word – vars uit die oond en eenvoudig 

onweerstaanbaar.

Die res van die middag en aand is vry om Lissabon verder op eie houtjie 
te ontdek. Dwaal deur die historiese strate, geniet ‘n ete by een van 
die stad se uitstekende restaurante, of ontspan by ‘n gesellige plein en 

ervaar die unieke atmosfeer van Portugal se hoofstad. 
(Ontbyt)

DAG 11: Vrydag, 18 Junie 2027
Lissabon op jou eie pas

Ons laaste volle dag in Portugal is jou kans om Lissabon nog ‘n bietjie 
beter te leer ken. Ná ontbyt is die dag vry om die stad op jou eie tempo 
te verken. Dalk besoek jy een van die vele museums, geniet ‘n rustige 
wandeling deur die historiese strate van Alfama, doen laaste inkopies, 
of ontspan by ‘n gesellige kafee terwyl jy die plaaslike atmosfeer inneem.

Vir diegene wat nog meer van Portugal wil ontdek, is daar die geleentheid 
om aan te sluit by ‘n opsionele uitstappie na die sprokiesagtige Sintra. 

Hierdie UNESCO Wêrelderfenisgebied is bekend vir sy kleurvolle paleise, 
welige tuine en romantiese atmosfeer, en word beskou as een van Portugal 

se mooiste bestemmings.

Vanaand sluit ons ons onvergeetlike reis op ‘n gepaste wyse af met ‘n 
spesiale afskeidsaandete, waar ons die geure van Portugal nog een keer 
geniet. Die aand word afgerond met ‘n egte Fado-vertoning – Portugal 
se hartroerende, tradisionele musiek wat temas van liefde, verlange en 
hoop vertel. Dit is die perfekte afsluiting van ‘n reis vol nuwe vriendskappe, 
onvergeetlike herinneringe en die unieke bekoring van Spanje en Portugal.

(Ontbyt, Aandete)

DAG 12: Saterdag, 19 Junie 2027
Totsiens Portugal

Na een laaste ontbyt, neem ons afskeid van Portugal en gaan na Lissabon-
lughawe vir ons vlug huis toe. 
(Ontbyt, Alle etes aan boord)

DAG 13: Sondag, 20 Junie 2027
Terug na Johannesburg

Ons kom terug in Suid-Afrika met onvergeetlike stories, nuwe vriendskappe 
en ‘n tikkie Iberiese flair in ons stap.

Pakket Sluit In:
•	 10 Nagte hotelverblyf met ontbyt

•	 Lughawe-vervoer (indien 
groepsvlugte gebruik word)

•	 Lugversorgde luukse bus

•	 Welkom-drankie by die hotel

•	 Verwelkomings aandete

•	 Begeleide toer van Sagrada 
Familia

•	 Tapas-toer in Barcelona

•	 Bootvaart in Barcelona

•	 Hop-on-Hop-off-buskaartjie in 
Barcelona

•	 Treinkaartjie tussen Barcelona en 
Madrid

•	 Flamenco-vertoning in Madrid 
met ligte aandete

•	 Toegang by die Koninklike Paleis van 
Madrid

•	 Tuk-Tuk toer van Madrid

•	 Aandete in Porto

•	 Staptoer in Porto

•	 Ingangsfooi by Livraria Lello

•	 Portproe in Vila Nova De Gaia

•	 Begeleide toer van Jeronimos-
klooster

•	 Ingangsfooi by die Nasionale 
Koetsmuseum

•	 Fado-vertoning in Lissabon

•	 Alle fooitjies

•	 Leef Jou Reis-toerleier

Pakket Sluit Uit:
•	 Internasionale vliegkaartjies
•	 Aandete en Middagete (tensy anders gespesifiseer)
•	 Persoonlike uitgawes
•	 Opsionele uitstappies
•	 Visums

Dinge Om te Onthou
•	 Besprekings is op ‘n eerste-kom-eerste-bedien-basis en jou deposito 

is wat jou plek op hierdie wonderlike toer verseker.

•	 ‘n Visum is verpligtend en op eie koste. Ons sal jou egter bystaan 
met al die relevante dokumentasie vir die proses.

•	 Jy benodig ‘n paspoort wat 6 maande na terugkeer geldig is (d.w.s. 
20 Desember 2027) met twee skoon bladsye beskikbaar.

•	 ‘n Leef Jou Reis-spanlid sal dwarsdeur die toer beskikbaar wees om 
te help met vrae en inligting.

•	 Opsionele ekstras is beskikbaar en die Leef Jou Reis-span kan 
hiermee help. Elke toerganger is egter vry om vrylik te kom en gaan.

•	 Jy is in goeie hande, so leun agteroor, ontspan en geniet die reis 
sonder bekommernisse. Jy kan ook jou eie pas bepaal. By Leef Jou 
Reis stap ons graag, maar daar is alternatiewe opsies beskikbaar en 
soms verander ons spontaan die roete en huur ‘n taxi of pendeldiens.

•	 Om die besienswaardighede op hierdie toer ten volle te geniet, 
moet jy fiks wees en gemaklik ongeveer 5 kilometer per dag kan 
stap.

•	 Kom met ‘n oop gemoed en wees gereed om jou horisonne te 
verbreed en nuwe vriende te maak.

•	 Ons begin ‘n Whatsapp-groep ‘n week voor ons vertrek waarin ons 
alle belangrike inligting kommunikeer. Maak asseblief seker dat u 
u korrekte selfoonnommers verskaf wanneer u u besprekingsvorm 
voltooi. Hierdie groep sal ook gebruik word om foto’s en video’s 
gedurende die reis met mekaar te deel.

•	 Let asseblief daarop dat ons die reg voorbehou om die program te wysig 
indien nodig, sodat ons u ‘n selfs beter kans kan gee om die reis van ‘n 
leeftyd te ervaar.

•	 Die program sluit Bed en Ontbyt en verskeie aandetes en uitstappies in 
soos aangedui.

Neem asseblief kennis dat hierdie Leef Jou Reis-toer begelei word deur ‘n 
uiters bekwame en kundige span. Daar is te alle tye ‘n Leef Jou Reis-spanlid wat 
gereed staan om enige bystand te verleen. Vanweë Leef Jou Reis se volgepakte 

jaarprogram, is dit helaas nie moontlik vir Gerrie om persoonlik by alle toere 
teenwoordig te wees nie. Hoewel sy teenwoordigheid dus nie gewaarborg 
kan word nie, kan jou gerief en genot wel deur ons geesdriftige toerleiers 

gewaarborg word!

Deposito
•	 Om jou plek op hierdie baie spesiale toer te verseker, benodig ons ‘n nie-terugbetaalbare deposito 

van R15 000. Let asseblief daarop dat ons verplig is om die deposito en administrasiefooi aan ons 
operateurs oor te betaal, so wees asseblief vertroud met die bepalings en voorwaardes op die webwerf.

•	 Die tweede betaling van R15 000 word benodig teen 01 November 2026. Jou volgende betaling van 
R15 000 moet teen 15 Januarie 2027 gemaak word en die totale uitstaande bedrag teen 01 Maart 
2027.

•	 Die wisselkoers wat op die finale faktuur gebruik word, is €1 = R21 om wisselkoersveranderinge en ook 
die koste van betalings op die voltooide datums aan verskaffers buite Suid-Afrika te akkommodeer en 
te dek.

Wat Nou...?
Stappe om jou plek op die toer na Portugal 
en Spanje te verseker:

STAP 1
As jy by ons wil aansluit op hierdie 
opwindende toer, stuur jou e-posadres en 
selfoonnommer na leefjoureis@twf.co.za. 
Ons stuur dan die besprekingsvorm wat jy 
moet invul en terugstuur, saam met ’n afskrif 
van jou ID / paspoort en die bewys van 
betaling van die deposito.

STAP 2
Hierdie reisplan is redelik volledig en 
behoort al die inligting te bevat wat jy gaan 
benodig. Ons stig nader aan die tyd ’n 
WhatsApp-groep vir verdere kommunikasie. 
Maak dus seker dat jy die korrekte 
selfoonnommer verskaf. Indien jy enige vrae 
het, stuur gerus ’n e-pos of WhatsApp  
082 923 3626.

STAP 3
Raak opgewonde en sien uit na die mees 
ongelooflike vakansie van jou lewe! €3700 Per persoon wat deel*   |   €4500 Per enkel persoon*

Bankbesonderhede & Prys
Rekening Naam	 :	 LeefJouReis TWF

Bank			   :	 Standard Bank

Takkode		  : 	 051001 

Rekeningnommer	 : 	 012324523

Deposito verwysingsnommer: PORT27 + NAAM & VAN
Maak asseblief seker jy gebruik die korrekte verwysigsnommer en jy stuur ‘n bewys van 
betaling aan ons by: leefjoureis@twf.co.za

mailto:leefjoureis%40twf.co.za?subject=2027%20Portugal%20%26%20Spanje

VIR MEER INLIGTING KONTAK ONS GERUS OP:
Selfoon: +27 82 923 3626

Epos: bookings@gerriepretorius.co.za   |   leefjoureis@twf.co.za

Webwerf: www.gerriepretorius.co.za

Leef jou Reis met Gerrie Pretorius

Leef jou Reis Vriende @GerrieOfficial @Gerriepret

BLY OP HOOGTE EN VOLG ONS OOK OP SOSIALE MEDIA:

mailto:bookings%40gerriepretorius.co.za?subject=Leef%20jou%20Reis%20Navraag
mailto:leefjoureis%40twf.co.za?subject=Leef%20jou%20Reis%20Navraag
https://gerriepretorius.co.za/
https://www.youtube.com/channel/UCaa1NEsTKC04fRWlyfeWR_Q
https://web.facebook.com/Leef-jou-Reis-Vriende-152959768468743/?ref=bookmarks&_rdc=1&_rdr
https://twitter.com/GerrieOfficial
https://www.instagram.com/gerriepret/

